
Apyun Alerquutngurcugngalriamun No. 1
Ciuniullerkaa wall’u Ciuniunritlerkaa Alerquutngurtellrem

Nallunairuterluni  Referendum 13SB21

Uquliulriit Kaassiulriit-llu Tax-aallerkaat, Akilitnaciallret Tax-aarita Ilangutait cali-llu Ilangarutekait

Aa-ang Qang'a

Cucuklitulit apcimaut ciuniullerkaanek wall’u ciuniunritlerkaanek alerquutem kitukaniutii Alaska Statutes Title 43-aam, uquliulriit kaassiulriit-llu 
tax-aallrat, alerquutni-llu uitalria tax-aat akilirnaciallret ilangutkait.  Uum alerquutem pillerkiumai uquliulriit kaassiulriit-llu corporate income tax-
aarita ilangarutekait, taqulluni-llu yuvririlriamek board-amek aprumaluni Oil and Gas Competitiveness Review Board-amek, Department of 
Revenue-mi.  

Alerquutem cimirciqaa uquliulriit tax-aalallrat.  January 1, 2014-aam kinguani nunanek navranek,wall’u nunautmeggnek, uqulillrata 
kassalillrata-llu tax-aalallrat mayurtarkauluku 25 percent-amek 35 percent-aamun.  Aug’arluku progressivity tax-aaq iralumi tax-aararkat $30 
ciptaqatgu.  

North Slope-amek uqum kaassam-llu tegullran akikanra ilangarcimayugngauq 20 percent-amek, aterpagcimalriamek “gross revenue 
exclusion-aamek.”  Una ilangarutnguuq uqumun kaassamun-llu tegullratnek nunanek navranek January 1, 2003-aarpailgan 
uquliurvikeksailkaitnek, wall’u nunamek ilautellratnek watua calivimeggnun. 

Uqum kaassam-llu akikanra ikeglicaryugngauq 10 percent, state-aamun akiliun 12.5 percent-aaq cipeskaku.   

North Slope-ami tax-aanek akilicilriit ilangarutait aturyugngaarkauluki tax-aanun akilitarkameggnun, wall’u akurturyugngaluteng 
ilangarutnguarkamek (certificate), allrakum ayagnillranek nangellranun (avganek ilangarutem unangeqainarpeknateng).  

North Slope-ami uquliulriit kaassiulriit-llu tax-aarita ilangarutait ilangarkaugut nutaragnek malrugnek.  Ilangarutek ukuk nugtaringasciiganatek, 
wall’u akiurrlukek tegusciiganakek, atuumanrilnguq-llu naivcimasciganani allrakum nangellranun.  Ciuqliq ilangarun amllertauq $5 tax-
aaryugngalriim barrel-aam (uqum caquan imarkanra), gross revenue exclusion-aamun engelqaqulluni.  Aipaa taugaam gross revenue 
exclusion-aamun engelqaqutenrilngurmun atuuguq.  Cimirciqluni-llu $8 ilangarutii barrel-aam akia ikgellrukan $80-aami, ilangarutaunani-llu 
amllenrukan $150-aami. Barrel-aam akia amllertakan $100-aamek $110-aamun ilangarutii $5 amllertaciquq.  

Aug’arluku 20 percent-aq, tax-aanun ilangarutngutuli, arcaqalrianun calivigmi atu’urkanun North Slope-ami January 1, 2014-aam kinguani.  

Uquliulriit kaassiulriit-llu cagmarillrata tax-aaran ilangarutii mayuqaniumaluni 45 percent-amun January 1, 2014-aamek January 1, 2016-
aamun. Atraqanirluni-llu 35 percent-amun January 1, 2016-aam kinguakun.  Alerquutem ciminritaa 25 percent-aq cagmarillrata atullermeng 
ilangarutii ungalalirnerani North Slope-am.
  
Elatiini North Slope-am Cook Inlet Basin-aam-llu uqumek yualriit tax-aarita ilangarutiit ilaciqluku tallimanek allrakunek. Alerquun qaillun 
uquliurviit akultutacirkait waken aug’aumauq. 

Tax-aarkiurat kaassamun state-ami atungaitut kinguani December 31, 2012-aam ciungani-llu January 1, 2027-aam, nunanek navranek elatiini 
Cook Inlet Basin-aam ungalalirnirani-llu North Slope-am.  

Uum alerquutem atraqaniraa ilaqautngutuli tax-aanek akilirinaciallernun five percent-amek anguyagtem piyaraa cip’arrluku, wall’u 11 percent, 
aipaak quyinrulria aturluku; three percent-amun anguyagtem piyaraa cip’arluku.  

Progressivity tax-aaq cimirluku Alaska Net Income Tax Act-amek, akikaitnek alerquuciurtet cikiriaqata akinek Community Revenue Sharing 
Fund-amun.  

Alerquutem ilaciqluku tax-aat ilangarutiit Alaska Net Income Tax Act-ami akinun atullernun uquliulrianun kaassiulrianun-llu agtuusngalrianun.  
Akit atullret ilangarutmun ellimayugngalriit ilakaat kia nunautii Alaska-mi caliaqsugngaluku wall’u arenqigcugngaluku tauna nuna pikestelek
aturarkaukatgu yuvriallermeggni, caliaqellermeggni, wall’u uqulillermeggni kaass’alillermeggni-llu.  Ilangarutem cipcesciganaaku $10 million 
allrakum iluani, kiingan-llu corporate income tax-aanun akilitarkaitnun piuciqluni.  Nugtaringasciiganani, wall’u akiurrluku tegusciiganani, 
atuumanrilnguq-llu naivcimayugngaluni tallimani allrakuni.  Uumun tax-aanek ilangarutmun atullret atunqegcimasciiganateng income tax-
aamun wall’u ilangarutmun Title 43-aami, wall’u anguyagtem tax-aanek ilangarutaini Alaska-m alerquutaini.  

Piurciluni board-amek, Oil and Gas Competitiveness Review Board-amek, Department of Revenue-mi.  Board-am caliarin ilakluku yuvriallerkait 
akit atullrata picirkiutait, cali-llu akit ilangutait agtuusngalriit uquliulrianun kaassiulrianun-llu yuallritnun, caliaqellritnun, piliaqellritnun-llu state-
ami, tengrunarcarluku-llu uquliullerkaq kaassiullerkaq-llu maani state-ami.  Board-aq alerquuciurtenun report-ararkauluni 2015-aami 2021-
aami-llu.  Alerquutem aciani, Board-aq piugarkauluni February 28, 2021-aaq tekilluku.  

Picirkiurai alerquutem tamaklagmeng piurciiqluteng January 1, 2014-aami wall’u kinguakun, ilait taugaam piurtevkenateng agtuusngalriit 
nugtarcimayugngalrianun tax-aat ilangarutaitnun. Ukut ilait agtuusngaut piurtarkaullernun January 1, 2013-aami.  

Aang-aarluni cucuklillrem ciuniurngaita alerquun.  Qang’-aarluni cucuklillrem ciuniurciqaa alerquun.  

Una-qaa alerquun ciuniurumanrilli?  

